
 

 

ᐳᕝᕕᕆᓇᖅᑐᐊᓗᒃ ᓄᕙᒡᔪᐊᕐᓇᖅ (COVID-19) ᐊᒻᒪᓗ ᐃᓄᐃᑦ ᓱᕈᓰᑦ 

ᓯᕗᓪᓕᐅᑎᓪᓗᒋᑦ ᐱᓕᕆᐊᖑᓕᕈᒪᔪᑦ ᐃᑲᔪᕈᑎᒃᓴᐃᑦ ᐃᓄᐃᑦ ᓱᕈᓯᖏᓐᓄᑦ 

  

ᐊᒥᓱᑦ ᐃᓄᐃᑦ ᓄᓇᓕᒋᔭᖏᑦ ᐊᒻᒪᓗ ᐃᓚᒌᖑᔪᑦ ᐊᔾᔨᒋᔭᐅᖖᒋᑦᑐᓂᒃ ᐃᓅᓯᕐᒥᓐᓂ ᐊᑐᖅᐸᒻᒪᑕ, ᐱᓗᐊᖅᑐᒥᒃ ᐳᕝᕕᕆᓇᖅᑐᐊᓗᒃ ᓄᕙᒃᔪᐊᕐᓇᖅ 

(COVID-19) ᓯᐊᒻᒪᒃᐸᓪᓕᐊᓕᕐᓂᖓᓂ. ᖃᐅᔨᒪᒐᑦᑕ ᑕᒪᓐᓇ ᖃᓂᒪᓇᖅ ᐊᒃᑐᐃᓯᒪᓕᕐᒪᑦ ᐊᒥᓱᓂᒃ ᐃᑲᔪᕈᑎᒃᓴᐅᕙᒃᑐᓂᒃ ᐃᓚᒌᑦ 

ᐱᓯᒪᓕᕆᐊᖃᖅᐸᒃᑕᖏᓂᒃ, ᓲᕐᓗ ᐃᓕᓐᓂᐊᕐᕕᓐᓂ ᓂᕿᑦᑎᐊᕙᓐᓂᒃ ᓂᕆᔭᒃᓴᖃᖅᑎᑦᑎᕙᓐᓂᕐᒧᑦ ᐱᓕᕆᐊᓂᒃ ᐊᒻᒪᓗ ᐊᑐᐃᓐᓇᐅᑎᑕᐅᕙᓐᓂᖏᓂᒃ 

ᐃᓕᓐᓂᐊᕐᓂᓕᕆᓂᕐᒥ ᓴᓇᕐᕈᑎᒃᓴᐅᔪᓄᑦ ᐊᒻᒪᓗ ᐱᔨᑦᓯᕋᕈᑎᒃᓴᐅᔪᓄᑦ. 

 

ᖃᓄᖅ ᐃᓄᐃᑦ ᓱᕈᓰᑦ ᓯᕗᓪᓕᐅᑎᓪᓗᒋᑦ ᐱᓕᕆᐊᖑᔪᑦ ᓱᕈᓯᓐᓂᒃ ᐃᑲᔪᕈᓐᓇᖅᐸᑦ? 

ᐃᓄᐃᑦ ᓱᕈᓯᖏᑦ ᐱᓯᒪᓕᕆᐊᖃᖅᑕᖏᓂᒃ ᐱᓯᒪᓕᕈᓐᓇᖃᑦᑕᖖᒋᑉᐸᑕ ᐱᔾᔪᑎᒋᓗᒋᑦ ᑐᕌᖓᓪᓗᑎᒃ  ᐳᕝᕕᕆᓇᖅᑐᐊᓗᒃ ᓄᕙᒡᔪᐊᕐᓇᐅᑉ (COVID-19) 

ᓯᐊᒻᒪᒃᐸᓪᓕᐊᓂᖓᓄᑦ, ᐃᓚᒌᖑᔪᑦ ᑐᒃᓯᕋᐅᑎᒥᓐᓂᒃ ᑐᓂᓯᓯᒪᓕᕈᓐᓇᖅᐳᑦ ᐃᓄᐃᑦ ᓱᕈᓰᖅ ᓯᕗᓪᓕᐅᑎᓪᓗᒋᑦ ᐱᓕᕆᐊᒧᑦ ᐱᓯᒪᓕᖅᑎᑕᐅᔪᒪᓗᑎᒃ 

ᐃᑲᔪᕈᑎᒃᓴᒃᑲᓐᓂᕐᓂᒃ. ᐊᒥᓱᕐᓚᐅᓪᓗᑎᒃ ᐃᓚᒌᑦ ᓄᓇᓕᐅᔪᒥ ᐊᔾᔨᕐᓚᖓᓄᑦ ᖃᓄᐃᓕᖓᓕᖅᓯᒪᓂᖃᖃᑕᐅᒃᐸᑕ, ᓄᓇᓕᐅᔪᒥ ᐊᒻᒪᓗ ᐊᕕᒃᑐᖅᓯᒪᓂᐅᔪᒥ 

ᑲᑐᔾᔨᖃᑎᒌᒋᔭᐅᔪᑦ ᑐᓂᓯᓯᒪᓕᕈᓐᓇᕐᒥᔪᑦ ᑲᑎᓐᓂᖃᖅᓱᑎᒃ ᑐᒃᓯᕋᐳᑎᒋᔭᐅᔪᓂᒃ. 

ᐱᓕᕆᐊᖑᕙᓪᓕᐊᕙᓐᓂᖏᑦ ᐊᒻᒪᓗ ᐱᓕᕆᐊᖑᔭᕆᐊᖃᖅᐸᑦᑐᑦ ᑐᒃᓯᕋᐅᑎᓄᑦ ᐃᓄᐃᑦ ᓱᕈᓰᑦ ᓯᕗᓪᓕᐅᑎᓪᓗᒋᑦ ᐱᓕᕆᐊᒧᑦ ᐊᔾᔨᒌᒃᑐᒥᒃ 

ᐱᓕᕆᓂᖃᕐᕕᐅᕙᒻᒪᑕ. ᐃᓚᖃᕆᐊᖃᖅᑎᑕᐅᔪᑦ ᓇᓗᓇᐃᖅᑕᐅᓯᒪᓪᓗᓂ ᐱᓯᒪᓕᕆᐊᓕᖏᓂᒃ ᐱᓯᒪᓕᖅᑎᑕᐅᓯᒪᖏᓐᓂᖓᓄᑦ 

ᐱᓕᕆᐊᖑᓕᕆᐊᖃᖅᑐᒥᒃ ᓇᓪᓕᐊᓄᑦ ᓱᕈᓯᕐᒧᑦ ᓇᓗᓇᐃᖅᓯᒪᓗᒍ ᐅᕝᕙᓘᓐᓃᑦ ᓇᓗᓇᐃᖅᑕᐅᓯᒪᓗᑎᒃ ᑲᑎᓐᓂᖃᖅᑎᑕᐅᓪᓗᑎᒃ ᓱᕈᓯᐅᔪᓄᑦ. 

ᐊᑐᓂ ᑐᒃᓯᕋᐅᑎᐅᓯᒪᔪᑦ ᐃᓱᒪᒃᓴᖅᓯᐅᕈᑎᐅᕙᓐᓂᐊᖅᑐᑦ ᒪᓕᒃᓗᒋᑦ ᐱᓕᕆᐊᖑᕙᓪᓕᐊᓂᖏᓐᓄᑦ. ᓱᕈᓯᐅᑉ ᐅᕝᕙᓘᓐᓃᑦ ᓱᕈᓯᕐᓄᑦ 

ᐱᓯᒪᓕᖅᑕᐅᔭᕆᐊᓖᑦ ᓇᓗᓇᐃᔭᖅᑕᐅᓯᒪᔭᕆᐊᖃᕐᐳᑦ ᑐᒃᓯᕋᐳᑎᓂ, ᐊᒻᒪᓗ ᓱᓇᓂᒃ ᐅᕝᕙᓘᓐᓃᑦ ᐱᔨᑦᓯᕋᕈᑎᓂᒃ ᑐᒃᓯᕋᐅᑎᐅᓯᒪᔪᑦ 

ᐊᔾᔨᖃᕆᐊᖃᖅᑎᑕᐅᓪᓗᑎᒃ ᐱᓯᒪᓕᖅᑕᐅᔭᕆᐊᓕᓐᓄᑦ ᓇᓗᓇᐃᔭᖅᑕᐅᓯᒪᓪᓗᑎᒃ. 

ᐃᓚᖏᑦ ᐆᒃᑐᕋᐅᑎᐅᔪᓐᓇᖅᑐᑦ ᐳᕝᕕᕆᓇᖅᑐᐊᓗᒃ ᓄᕙᒡᔪᐊᕐᓇᒧᑦ (COVID-19) ᑐᕌᖓᓪᓗᑎᒃ ᑐᒃᓯᕋᐅᑎᐅᓯᒪᔪᑦ ᐅᕙᑦᑎᓐᓄᑦ 

ᑎᑭᖃᑦᑕᖅᓯᒪᓕᖅᑐᑦ ᐃᒪᓐᓇᐃᑦᑑᕗᑦ: 

 ᑲᒪᔨᐅᖔᖅᑎᖃᖃᑦᑕᕐᓂᕐᒧᑦ ᐱᔨᑦᓯᕋᕈᑎᒃᓴᐃᑦ ᒥᐊᓂᖅᓯᔨᒋᔭᐅᔪᑦ ᑕᖃᐃᖅᓯᑲᓚᐅᕈᓐᓇᖁᓪᓗᒋᑦ ᓱᕈᓯᕐᓄᑦ ᑲᒪᔨᒋᔭᐅᓪᓗᑎᒃ 

ᐊᔾᔨᖃᖖᒋᑦᑐᑎᒍᑦ ᐊᔪᕈᑎᖃᖅᑐᓄᑦ 

 ᑮᓇᐅᔭᓂᒃ ᐅᑎᖅᑎᕝᕕᐅᔪᓐᓇᕐᓂᖏᑦ ᐊᒡᒐᓐᓄᑦ ᖁᐱᕐᕈᐊᓛᖏᔭᕈᑎᑖᕈᑎᒥᓐᓄᑦ 

 ᓴᓗᒻᒪᖅᓴᐃᔾᔪᑎᒃᓴᑦ ᐋᓐᓂᐊᓕᖅᓴᕋᐃᑦᑐᓄᑦ ᓱᕈᓯᓄᑦ 

 ᐃᓕᓐᓂᐊᕐᓂᓕᕆᓂᕐᒥ ᐃᑲᔪᕈᑎᒃᓴᐃᑦ ᓴᓇᕐᕈᑏᑦ 

 ᓂᕿᑖᕈᑎᒃᓴᓂᒃ ᐃᑲᔫᓯᐊᖅᑖᖑᕙᑦᑐᑦ ᓱᕈᓯᕐᓄᑦ 

ᑖᒃᑯᓄᖓ ᖃᓄᖅ ᐃᓄᐃᑦ ᓱᕈᓰᑦ ᓯᕗᓪᓕᐅᑎᓪᓗᒋᑦ ᐱᓕᕆᐊᖅ ᐃᑲᔪᕈᓐᓇᕐᒪᖔᑕ ᐃᓄᐃᑦ ᓱᕈᓯᖏᓐᓄᑦ ᑐᓴᖅᑎᑕᐅᒋᐊᒃᑲᓐᓂᕈᒪᔪᑦ 

ᖃᐅᔨᒋᐊᕈᓐᓇᖅᐳᑦ ᐅᕙᓂ ᖃᕆᑕᐅᔭᑎᒍᑦ Canada.ca/supporting-Inuit-children. 

 

 

 

 

https://www.sac-isc.gc.ca/eng/1536348095773/1536348148664


 

ᑐᒃᓯᕋᐅᑎᓐᓂᒃ ᑮᓇᐅᔭᓂᒃ ᐱᑎᑕᐅᔪᒪᓗᖓ ᓂᕿᑖᕈᑎᒃᓴᓄᑦ ᐊᑭᓕᐅᑕᐅᓇᔭᖅᑐᓂᒃ 

ᐊᐅᓪᓚᖅᑎᑦᑎᔪᓐᓇᖅᐳᖔ ᐅᕝᕙᓘᓐᓃᑦ ᑐᒃᓯᕋᐅᑎᓐᓂᒃ ᖃᕆᑕᐅᔭᑎᒍᑦ ᐃᓕᓐᓂᐊᕈᑎᖃᕐᓂᕐᒧᑦ 

ᓴᓇᕐᕈᑎᒃᓴᓂᒃ (ᓲᕐᓗ ᖃᕆᑕᐅᔭᓕᕆᓂᕐᒧᑦ, ᖃᕆᑕᐅᔭᕋᓛᓕᕆᓂᕐᒧᑦ ᐅᕝᕙᓘᓐᓃᑦ ᖃᕆᑕᐅᔭᑎᒍᑦ 

ᐊᑐᐃᓐᓇᐅᑎᑕᐅᔪᓕᕆᓂᕐᒧᑦ ᓱᕈᓯᕐᒪ ᐃᓕᓐᓂᐊᕐᕕᖓ ᒪᑐᔭᐅᓯᒪᑎᓪᓗᒍ)? 

ᐄ. ᑕᒪᕐᒥᒃ ᑐᒃᓯᕋᐅᑎᐅᓯᒪᔪᑦ ᖃᐅᔨᒋᐊᖅᑕᐅᕙᑦᑐᑦ ᐱᓕᕆᐊᖑᕙᓪᓕᐊᓂᖏᓄᑦ ᒪᓕᒃᑎᑕᐅᓪᓗᑎᒃ ᐱᔾᔪᑎᒋᓪᓗᒍ ᑐᑭᓯᐅᒪᒐᑦᑕ ᐊᑐᓂ ᓱᕈᓰᑦ 

ᐱᓯᒪᓕᕆᐊᖃᖅᐸᒃᑕᖏᑦ ᐊᔾᔨᖃᖅᐸᖖᒋᒻᒪᑕ ᐊᓯᒥᓐᓂᑦ. ᓱᕈᓯᐅᑉ ᐅᕝᕙᓘᓐᓃᑦ ᓱᕈᓰᑦ ᐱᓯᒪᓕᕆᐊᖃᖅᑕᖏᑦ ᓇᓗᓇᐃᔭᖅᑕᐅᓯᒪᔭᕆᐊᖃᖅᑐᑦ 

ᑐᒃᓯᕋᐅᑎᓂ ᐊᒻᒪᓗ ᓱᓇᓂᒃ ᐅᕝᕙᓘᓐᓃᑦ ᐱᔨᑦᓯᕋᕈᑎᓂᒃ ᑐᒃᓯᕋᖅᑕᖏᑦ ᐊᔾᔨᖃᕆᐊᖃᖅᓱᑎᒃ ᐱᒪᓕᖅᑕᐅᔭᕆᐊᓕᓐᓄᑦ ᓇᓗᓇᐃᖅᑕᐅᓯᒪᔪᓄᑦ. 

ᐊᐱᕆᔭᐅᓂᐊᕋᕕᑦ ᑎᑎᕋᖅᑕᐅᓯᒪᔪᓂᒃ ᐃᖅᑲᓇᐃᔭᖅᑎᒻᒪᕆᒻᒥᑦ ᑐᓂᓯᓯᒪᖁᔭᐅᓗᑎᑦ ᓇᓗᓇᐃᖅᓯᔾᔪᑎᓂᒃ ᖃᓄᖅ ᑮᓇᐅᔭᖁᑎᖃᖅᑎᑦᓯᔾᔪᑎᑦ 

ᑐᒃᓯᕋᖅᑕᐅᓯᒪᔪᓄᑦ ᐱᖁᑎᒧᑦ, ᐱᔨᑦᓯᕋᕈᑎᓄᑦ, ᐅᕝᕙᓘᓐᓃᑦ ᐃᑲᔪᖅᑎᖃᖅᑎᑦᓯᓂᕐᒧᑦ ᐃᑲᔪᕈᑎᐅᓂᐊᕐᒪᖔᑕ ᓇᓗᓇᐃᖅᑕᐅᓯᒪᓪᓗᓂ 

ᐱᓯᒪᓕᖅᑕᔭᕆᐊᖃᕐᑐᒧᑦ. ᖃᕆᑕᐅᔭᑎᒍᑦ ᑐᓴᐅᒪᖃᑦᑕᐅᑎᖃᕈᑏᑦ ᐃᖅᑲᓇᐃᔭᖅᑎᒻᒪᕆᓐᓄᑦ ᓈᒻᒪᒋᔭᐅᕙᓐᓂᐊᖅᑐᑦ ᐃᓱᒪᒃᓴᖅᓯᐅᕈᑎᐅᑎᓪᓗᒋᑦ 

ᐊᔾᔨᒋᖖᒋᑕᖏᑎᒍᑦ ᖃᓄᐃᓕᖓᓕᖅᑎᑦᑎᓯᒪᓂᖓᑕ ᐳᕝᕕᕆᓇᖅᑐᐊᓗᒃ ᓄᕙᒡᔪᐊᕐᓇᒥᑦ (COVID-19). ᖃᕆᑕᐅᔭᑎᒍᑦ ᖃᐅᔨᒋᐊᕈᑎᒋᓗᒍ ᐅᕙᓂ 

Canada.ca/supporting-Inuit-children ᐱᓕᕆᐊᖑᕙᓪᓕᐊᕙᓐᓂᖏᓄᑦ ᑐᓴᖅᑎᑕᐅᒋᐊᒃᑲᓐᓂᕈᒪᒍᕕᑦ. 

 

ᓱᓕ ᑐᒃᓯᕋᐅᑎᓂᒃ ᐊᐅᓪᓚᖅᑎᑦᑎᔪᓐᓇᖅᐳᖓ ᐃᖅᑲᓇᐃᔭᖅᑎᒻᒪᕆᒻᒥᑦ ᐃᑲᔪᖅᑎᖃᓕᕈᓐᓇᖖᒋᒃᑯᒪ 

ᑎᑎᕋᖅᑕᐅᓯᒪᔪᓂᒃ ᑐᒃᓯᕋᐅᑎᒃᑲ ᐱᔾᔪᑎᒋᓗᒋᑦ? 

ᐄ. ᐃᒪᓐᓇ ᐱᓕᕆᐊᖑᕙᓪᓕᐊᕙᒃᑲᓗᐊᖅᑎᓪᓗᒋᑦ, ᑐᒃᓯᕋᐅᑎᐅᔪᓂᒃ ᐊᐅᓪᓚᖅᑎᑦᑎᓂᐊᕐᓂᕐᒥᓐᓂ ᑭᒃᑯᑐᐃᓐᓇᑦ, ᐊᐱᕆᔭᐅᓯᒪᕙᒻᒪᑕ ᑎᑎᖅᑲᖁᑏᑦ 

ᐊᔾᔨᖏᓂᒃ ᐃᓕᓯᒪᖃᑕᐅᖁᔭᐅᓪᓗᑎᒃ ᓇᓗᓇᐃᕈᑎᐅᓂᐊᖅᑐᓂᒃ ᓈᒻᒪᒃᑐᓂᒃ ᓱᓇᖁᑎᓂᒃ, ᐱᔨᑦᓯᕋᕈᑎᒃᓴᓂᒃ ᐅᕝᕙᓘᓐᓃᑦ ᐃᑲᔪᕈᑎᒃᓴᓂᒃ 

ᐱᔭᐅᓯᒪᓕᕆᐊᖃᖅᑐᓂᒃ ᓱᕈᓯᐅᔪᒧᑦ ᐱᔭᐅᓯᒪᓕᕆᐊᖃᖅᑐᑦ ᐱᔭᐅᓯᒪᓕᖁᓪᓗᒋᑦ. ᐃᒪᓐᓇᐃᑦᑑᔪᓐᓇᖅᐳᑦ: 

 ᐄᔭᒐᐃᑦ 

 ᓇᓗᓇᐃᖅᑕᐅᓯᒪᓕᓚᐅᕐᓂᕐᒥᒃ ᐋᓐᓂᐊᖅᓯᐅᕐᑎᓕᕆᔨᒃᑯᓐᓂᑦ, ᐃᓅᓯᓕᕆᔨᒃᑯᓐᓂᑦ, ᐅᕝᕙᓘᓐᓃᑦ ᐃᓕᓐᓂᐊᕐᓂᓕᕆᔨᒃᑯᓐᓂᑦ 

ᐃᖅᑲᓇᐃᔭᖅᑎᒻᒪᕆᒻᒥᑦ (ᐱᑕᖃᕈᕕᑦ) 

 ᐋᓐᓂᐊᖅᓯᐅᕐᑎᓕᕆᔨᓂᑦ, ᐃᓕᓐᓂᐊᕐᓂᓕᕆᔨᓂᑦ, ᐃᓅᓯᓕᕆᔨᓂᑦ ᖃᐅᔨᒋᐊᖅᑕᐅᓯᒪᔾᔪᑎᓂᒃ ᓇᓗᓇᐃᖅᓯᓯᒪᓪᓗᑎᒃ ᓱᓇᖁᑎᓂᒃ, 

ᐱᔨᑦᓯᕋᕈᑎᒃᓴᓂᒃ, ᐅᕝᕙᓘᓐᓃᑦ ᐃᑲᔪᕈᑎᒃᓴᓂᒃ ᐱᓯᒪᓕᕆᐊᖃᕐᓂᕐᓄᑦ 

ᑭᓯᐊᓂᓗ, ᐅᔾᔨᕈᓱᒃᑲᑦᑕ ᒫᓐᓇᐅᔪᖅ ᐊᒃᓱᕈᕐᓇᖅᑐᒃᑰᓕᕐᓯᒪᑎᓪᓗᑕ, ᐃᖅᑲᓇᐃᔭᖅᑎᒻᒪᕆᐅᔪᐃᑦ ᐊᑐᐃᓐᓇᐅᖖᒋᑐᐃᓐᓇᕆᐊᖃᕐᓂᖏᑕ 

ᐃᑲᔪᕈᑎᒃᓴᓂᒃ ᑎᑎᖅᑲᖁᑎᓂᒃ ᑐᓂᓯᓯᒪᔪᓐᓇᕆᐊᒥᒃ. ᑕᒪᒃᑯᐊ ᐃᓱᒪᒋᔭᐅᖃᓯᐅᑎᓂᐊᖅᑐᑦ ᑐᒃᓯᕋᐅᑎᒋᓯᒪᔭᕐᓂᒃ ᕿᒥᕐᕈᓂᑦᑎᓐᓂ. ᑕᒪᓐᓇᓗ 

ᑐᑭᖃᖖᒋᓚᖅ ᐱᑕᖃᖖᒋᓐᓂᖅ ᐃᑲᔪᕈᑎᐅᓗᑎᒃ ᑎᑎᖅᑲᖁᑎᓂᒃ ᐱᓯᒪᔭᕆᐊᖃᖖᒋᓕᕐᓂᕐᒧᑦ, ᑭᓯᐊᓂᓗ ᐃᓛᓐᓂᑦᑕᐅᖅ, ᐅᕙᑦᑎᐊᕈᒃᑲᓐᓂᖅ 

ᐱᓕᕆᐊᖑᕙᓪᓕᐊᑎᓪᓗᒋᑦ ᑐᓂᔭᐅᓯᒪᓕᕈᓐᓇᕐᓂᐊᕐᒥᔪᑦ. ᐆᒃᑐᕋᐅᑎᐅᔪᓐᓇᖅᑐᑦ ᑕᒪᑐᒧᖓ ᐃᓚᖃᕈᓐᓇᖅᐳᑦ ᑐᒃᓯᕋᐅᑎᐅᓯᒪᔪᓂᒃ 

ᐃᓕᓐᓂᐊᕐᕕᓐᓂᑦ ᐱᓯᒪᓕᕋᓱᐊᖁᔨᓪᓗᑎᒃ ᐅᐊᒨᖅᑐᑎᒍᑦ ᐃᓕᓐᓂᐊᕐᕕᖃᓕᖅᑎᑦᑎᓯᒪᓕᕆᐊᒥᒃ ᐊᒻᒪᓗ ᐊᖏᔫᑎᓂᒃ ᓇᓕᖅᑲᐅᑎᑦᑎᖁᔨᓂᕐᒧᑦ 

ᑐᓴᒐᒃᓴᖁᑎᓂᒃ ᐃᓚᒌᖑᔪᓂᑦ ᐅᕝᕙᓘᓐᓃᑦ ᒥᐊᓂᖅᓯᔨᒋᔭᐅᔪᓂᑦ ᓇᓗᓇᐃᔭᐃᓯᒪᔪᓂᒃ ᐱᓯᒪᓕᕈᓐᓇᖖᒋᓐᓂᕐᒧᑦ ᐃᓕᓐᓂᐊᕐᓂᓕᕆᓂᕐᒧᑦ 

ᐃᑲᔪᕈᑎᒃᓴᐅᓪᓗᑎᒃ ᓴᓇᕐᕈᑎᖃᓕᖅᑎᑦᑎᒋᐊᒥᒃ ᓱᕈᓯᐅᔪᖅ ᐃᓕᓐᓂᐊᕈᑎᒥᓂᒃ ᐱᓕᕆᓂᖃᖃᑦᑕᕈᓐᓇᖁᓪᓗᒍ ᐃᓕᓐᓂᐊᕐᕖᑦ ᒪᑐᓯᒪᓂᖏᓐᓂ. 

 

ᑐᒃᓯᕋᐅᑎᓂᒃ ᐊᐅᓪᓚᖅᑎᑦᑎᓯᒪᔪᓐᓇᖅᑎᑕᐅᓂᐊᖅᐳᖓ ᓱᕈᓯᕋ ᐱᔾᔪᑎᒋᓗᒍ ᐳᕝᕕᕆᓇᖅᑐᐊᓗᒃ 

ᓄᕙᒡᔪᐊᕐᓂᕐᒧᑦ (COVID-19) ᑐᕌᖓᓂᖃᖖᒋᒃᑲᓗᐊᖅᐸᑕ?  

ᐄ. ᐳᕝᕕᕆᓇᑐᐊᓗᒃ ᓄᕙᒡᔪᐊᕐᓂᕐᒧᑦ (COVID-19) ᑐᕌᖓᖖᒋᒃᑲᓗᐊᖅᓱᑎᒃ ᑐᒃᓯᕋᐅᑎᐅᓯᒪᔪᑦ ᑲᔪᓯᑎᑕᐅᓯᒪᓂᐊᖅᑐᑦ 

ᐱᓕᕆᐊᖑᕙᓪᓕᐊᕙᓐᓂᖏᑦ ᒪᓕᒃᑎᑕᐅᓗᑎᒃ ᐃᓄᐃᑦ ᓱᕈᓰᑦ ᓯᕗᓪᓕᖅᐸᐅᑎᑕᐅᓪᓗᑎᒃ ᐱᓕᕆᐊᓄᑦ ᑕᒪᑐᒥᖓ ᖃᓂᒪᓂᖃᓕᖅᐸᓐᓂᐅᔪᓐᓇᖅᑐᒥᒃ 

ᐊᑐᓕᖅᓯᒪᒐᓗᐊᖅᑎᓪᓗᑕ. ᖃᐅᔨᒋᐊᕐᕕᒋᓗᒋᑦ ᖃᕆᑕᐅᔭᑎᒍᑦ ᐅᕙᓂ Canada.ca/supporting-Inuit-children 

ᑐᓴᖅᑎᑕᐅᓯᒪᓕᒃᑲᓐᓂᕈᒪᒍᕕᑦ ᑕᒪᒃᑯᓄᖓ. 

 

ᑐᓴᒐᔅᓴᓂᒃ ᐱᔾᔪᑎᖃᖅᑐᓂᒃ ᐃᓄᐃᑦ ᓱᕈᓰᑦ ᓯᕗᓪᓕᖅᐸᐅᑎᓪᓗᒋᑦ ᐱᓕᕆᐊᒧᑦ ᖃᐅᔨᒋᐊᒃᑲᓐᓂᕈᑎᖃᕈᒪᒍᕕᑦ 

ᐅᑯᓇᖖᒐᑦ ᐱᔭᐅᓯᒪᓕᕈᓐᓇᖅᐳᑦ 

 ᖃᕆᑕᐅᔭᑎᒍᑦ Canada.ca/supporting-Inuit-children 

 1-855-572-4453, ᒪᑐᐃᖖᒐᕙᒃᑐᖅ (24 ᐃᑲᕐᕋᐃᑦ) ᓯᕿᖖᒍᔭᖅ ᑲᐃᕕᓪᓗᒍ, ᐱᓇᓱᐊᕈᓯᓕᒫᖅ 

 ᐅᖄᓚᐅᑎᑎᒍᑦ ᑎᑎᕋᕐᕕᐅᔪᓐᓇᖅᑐᑦ: 1-866-553-0554 

